
 

 

 
 
 
IGNACIO GÓMEZ PÉREZ  deputado e portavoz provincial do GRUPO 

SOCIALISTA da Deputación Provincial de Ourense, en base ó previsto na Lei de 
Bases Reguladora do Réxime Local, ó artigo 91 e 97, entre outros, do R.O.F. e o 
Regulamento da Corporación presenta unha MOCION DO GRUPO PROVINCIAL DO 
P.S.deG. P.S.O.E., SOBRE A APORTACION ECONOMICA OS CONCELLOS 
DERIVADA DOS PLANS PROVINCIAIS 2013, que espera sexa incluída na vindeira 
sesión plenaria en base á seguinte: 
 
 

EXPOSICION DE MOTIVOS. 

 
 
 Os concellos teñen o compromiso e obriga de adecuar o seu comportamento e 
actuación aos principios xerais de eficacia e eficiencia administrativa, de tal xeito que 
se garanta unha utilización e distribución eficiente e óptima dos recursos dispoñibles, 
así como a prestación duns servizos de calidade que satisfagan, e se adapten, ás 
necesidades específicas da poboación. Principios de actuación que aínda resultan 
máis necesarios en contextos de crise económica como o actualmente vivido, 
resultando preciso apostar pola posta en marcha de fórmulas que incidan sobre a 
distribución eficaz e eficiente dos recursos dispoñibles a fin de minimizar, na medida 
do posible o custo dos diversos servicios. 

Unha situación de crise que, no caso do eido municipal, se está vendo agravada, 
en gran medida, por un proceso de incremento progresivo dos servizos que as 
Corporacións Locais teñen asumido, nos últimos anos, máis alá dos legalmente 
definidos como propios e de obrigada prestación (artigos 26 e 27 da Lei de Bases de 
Réxime Local).  

Ante estas circunstancias, e dada a actual situación de crise económica na que se 
atopan inmersas as Corporacións Locais, resulta necesario a posta en marcha, por 
parte destas Administracións, de actuacións que posibiliten a adecuación da súa 
xestión presupostaria e financeira a esta realidade, de xeito que se produza unha 
utilización eficaz e eficiente dos recursos dispoñibles, a fin de minimizar, na medida do 
posible, os custes económicos asociados á prestación dos correspondentes servizos. 

Neste senso a Diputación Provincial, no seu orzamento para o ano 2013, ten 
contemplada unha partida para os denominados “Plans Provinciais”. Dita partida ten 
un carácter finalista e debe adicarse na súa totalidade a inversións. 

Dada a necesidade económica dos Concellos da provincia, dende este grupo, 
queremos propoñer que se manteña a cantidade para cada un dos concellos, se ben, 
deixe de ter o carácter finalista, de xeito que os concellos poidan optar en adicar estes 
recursos a execución de obras ou ben adicalos a sufragar os gastos derivados de 
servicios propios e obrigatorios dos Concellos (artigo 26 e 27 da L.B.R.L.). 

 



 

 

E  por todo elo propoñemos o Pleno da Deputación Provincial a adopción do 
seguinte acordo: 
 
 Solicitar da Deputación Provincial, que as cantidades que corresponden a 
cada Concello para o ano 2013 a traves dos denominados Plans Provinciais, 
deixen de ter carácter finalista, de xeito que sexan os propios Concellos os que 
opten por adicalos a inversións ou ben a sufragar o custo de  servicios mínimos 
e obrigatorios de acordo coa lexislación reguladora de réxime local.  
 
Ourense, 23 de xaneiro de 2013 
 
 

Asdo.: Ignacio Gómez Pérez 
 
 

 
 

 

 
 

 
 
 
 
 
 

 
 
 
 
 
 
 
 
 
 
 
_SR. PRESIDENTE DA DEPUTACIÓN PROVINCIAL DE OURENSE 


